
Annotatsiya. Mazkur maqolada loviyani ang’izga ekkanda poyasining balandligi va ostki dukkaklarning yerdan balandligi 
haqida  bayon qilingan. Loviya poyasi va dukkaklarning yerdan balandligi ekish muddatlari va me’yorlariga bog’liq holda  
o‘zgarganligi kuzatildi. Loviya kuzgi bug’doy ang’iziga erta muddatlarda ekilsa, uning bo‘yi va ostki birinchi dukkaklarining 
balandligi yuqori bo’lishi kuzatildi. Shuning uchun loviyani takroriy ekin sifatida kuzgi bug’doy ang’izida keng maydonlarda 
yetishtirish imkoniyatini oshirishda loviyani ang’izga iyul oyining (1.07) boshida gektariga 400 ming dona urug’ sarflab 
ekish maqbul hisoblanganligini tajriba natijalari ko’rsatib berdi.

Аннотация. В этой статье описана высота стебля и высота нижних стручков от земли при посадке фасоли в 
поле. Установлено, что высота стеблей и стручков фасоли от земли менялась в зависимости от сроков и стандартов 
посадки. Было замечено, что если фасоль была посажена рано на поле осенней пшеницы, ее высота и высота первых 
стручков были выше. Таким образом, результаты эксперимента показали, что допустимо высаживать фасоль в 
начале июля (1,07) из расчета 400 000 семян на гектар с целью повышения возможности выращивания фасоли в 
качестве повторной культуры озимой пшеницы на больших площадях.

Abstract. This article describes the height of the stem and the height of the lower pods from the ground when planting 
beans in the field. It was found that the height of the stems and pods of beans from the ground varied depending on the tim-
ing and standards of planting. It was observed that if beans were planted early in a field of fall wheat, their height and the 
height of the first pods were higher. Thus, the results of the experiment showed that it is acceptable to plant beans in early 
July (1.07) at a rate of 400,000 seeds per hectare in order to increase the possibility of growing beans as a repeat crop of 
winter wheat over large areas.

UO‘T: 631.11. 631.8. 633.6

Kirish. Loviyani takroriy ekin sifatida kuzgi bug’doy ang’izida 
yetishtirishda poyasining balandligi va ostki birinchi dukkaklarining 
yerdan qanday darajada baland bo’lishi loviyaning ekish 
muddatlari va me’yorlariga bog’liq ravishda o’zgardi [1,2,3].

Loviya hosilini texnika yordamida yig’ishtirib olishda loviyaning 
bo’yi va birinchi dukkaklarining yerdan balandligi muhim 
ahamiyatga ega. Agar loviyaning bo’yi past bo’lsa, birinchi 
dukkaklarining yerdan balandligi ham past bo’lib, hosilni yig‘ishtirib 

olishda donning nobud bo‘lish muammosi yuzaga keladi. Bunday 
muammo ko‘proq loviya maqbul muddatlarda va me’yorlarda 
ekilmaganda kuzatiladi [4,5,6].

Loviyaning dukkaklari pishib yetilgan vaqtda tanasi, barglari va 
boshqa qismlari yashil holatda bo’lib, don hosilini to‘gridan-to‘gri 
kombayn bilan yig‘ishtirib olish imkonini bermaydi. Shu sababli 
loviya yetishtiradigan xo‘jaliklarda ko‘pchilik holatlarda loviya 
hosilini yig‘ishtirib olishda dukkaklarining 70-80 foizi yetilganda, 

ertalabki kezlarda qo‘l kuchi bilan yig‘ishtirib olinib, yoyib qo‘yiladi 
va quritiladi, so‘ngra yanchiladi [13,14,15,16].

Tadqiqot natijalari va ularning tahlili. Tadqiqotlardan olingan 
ma’lumotlarga qaraganda, kuzgi bug’doy ang’izida yetishtirilgan 
loviyaning bo‘yi va ostki birinchi dukkaklarining yerdan balandligi 
uning ekish me’yorlari va muddatlari bilan bevosita bogliq 
ekanligini ko‘rsatdi. Ma’lumotlar 1-jadvalda keltirildi.

Olingan ma’lumotlar tahlil qilinganda, loviyaning ekish me’yori 
gektariga 260 ming donadan 400 ming donagacha oshirib borilishi 
bilan loviya poyasining balandligi ham oshib bordi. Masalan, loviya 
gektariga 260 ming dona ekilganda bo‘yi o’rtacha 56 sm, 330 ming 
dona ekilganda o’rtacha 58 sm ni tashkil etgan bo’lsa, gektariga 
400 ming dona ekilganda eng yuqori ko‘rsatkich 61 sm ni tashkil 
etdi. Ekish me’yorini 400 ming donadan oshirilishi bo‘yining past 
bo’lishiga sabab bo’ldi.

Loviya gektariga 470 ming dona ekilganda ushbu ko’rsatkich 
54 sm ni tashkil etgan bo’lsa, 540 ming dona ekilganda 53 sm ni 
tashkil etdi. Yuqorida keltirilganidek, loviyaning bo‘yi qanchalik 
baland bo’lsa, undagi birinchi dukkaklarni yerdan joylashish 
balandligi ham yuqori bo’ldi. Ostki birinchi dukkaklarning yerdan 
balandligi ekish me’yori gektariga 400 ming dona bo’lganda ostki 
birinchi dukkaklarning joylashishi boshqa variantlarga nisbatan 
1-3 sm yuqorida joylashdi. Masalan, loviya 1 iyul muddatida 
gektariga 260 ming dona ekilganda ushbu ko’rsatkich 13 sm, 
330 ming dona ekilganda 14 sm bo’lsa, gektariga 400 ming 
dona ekilganda 15 sm ni tashkil etdi. Loviyani qolgan ekish 
muddatlarida ham ushbu qonuniyatlar kuzatildi. Demak, loviyani 
ekishda ekish me’yorini gektariga 400 ming dona etib belgilanishi 
uning boyi hamda ostki birinchi dukkaklarini yerdan balandligining 
eng maqbul bo’lishiga erishiladi.

Loviya kuzgi bug’doy ang’iziga erta muddatlarda ekilsa, uning 
bo‘yi va ostki birinchi dukkaklarining balandligi yuqori bo’lishi 
kuzatildi.

Olingan ma’lumotlarga qaraganda, loviya ang’izga iyul oyining 
boshida (1.07) gektariga 260 ming dona hisobida ekilganda 
bo‘yining balandligi 56 sm ni, ostki dukkaklarni yerdan balandligi 
13 sm ni, 330 ming dona ekilganda tegishli ravishda 58; 14 sm ni, 
470 ming dona ekilganda 54; 12 sm ni, 540 ming dona ekilganda 
esa 53; 12 sm ni tashkil etdi. Tajribada eng yuqori ko’rsatkichlar 
gektariga 400 ming dona ekilganda kuzatilib, ushbu ko’rsatkich 
61; 15 sm bo’lganligi kuzatildi. Loviya iyul oyining o‘rtasida (15.07) 
ekilganida yuqoridagi ko’rsatkichlar tegishli ravishda 53, 12; 55, 
12; 50, 11; 49, 11 sm ni tashkil etdi. 

Ushbu muddatda kam eng yuqori ko’rsatkichlar tajribaning 
gektariga 400 ming dona urug’ ekilgan variantda kuzatilib, ushbu 
ko’rsatkich 57, 13 sm bo’lganligi aniqlandi. Demak, loviyaning boyi 
ekish me’yorlaridan qat’iy nazar ang‘izga iyul oyining boshida 
ekilganda (1.07) iyul oyining o‘rtasida (15.07) ekilgandagiga 
nisbatan 3-4 sm, baland bo‘ladi.

Tajribada loviyaning ostki birinchi dukkaklarining yerdan bal-
andligi o’simlikning boyiga mutanosib bo’lishi kuzatildi.

Loviya iyul oyining boshida ekilganidagi (1.07) ostki birinchi 
dukkaklarining yerdan balandligi loviya ko‘chatlarining qalinlik 
darajasiga mutanosib holda bo’lib, 12-15 sm, iyul oyining o‘rtasida 
ekilganida (15.07) 11-13 sm ni tashkil etib, iyul oyining boshida 
ekilganida iyul oyining o‘rtasida ekilgandagiga nisbatan 1-2 sm 
baland bo’lishi kuzatildi.

Xulosa. Samarqand viloyatining o’tloq bo‘z tuproqlari 
sharoitida loviya kuzgi bug’doy ang’iziga gektariga 400 ming 
dona/ga urug’ sarflanib, iyul oyining boshida ekilganida boyining 
balandligi ortib borishi bilan birga ostki birinchi dukkaklarining 
yerga nisbatan balandligi ham yuqorilashib boradi. Shuning 
uchun loviyani takroriy ekin sifatida kuzgi bug’doy ang’izida keng 
maydonlarda yetishtirish imkoniyatini oshirishda loviyani ang’izga 
iyul oyining (1.07) boshida gektariga 400 ming dona urug’ sarflab 
ekish maqbul hisoblanadi.  

1-jadval.
Turli muddatlarda va me’yorlarda kuzgi bug’doy ang’iziga ekilgan loviyaning bo’yi va ostki 

1.07

260 (nazorat) 57+1,2 56+1,3 56±1.2 56 13±0,3 12+0.3 13+0.5 13
330 58. 1,1 58+1.2 57+1,3 58 14±0.4 15+0.4 13+0,6 14
400 60+0.9 61±1,1 62+1.2 61 16+0,2 16+0,5 14+0.4 15
470 55+1.3 54=1,2 53±1.2 54 12+0,3 12+0.3 12+0,5 12
540 54± 1,4 52-1.0 53±1,0 53 13+0.5 11+0,4 12+0,6 12

15.07

260 (nazorat) 54. 1.2 54+0.8 52+1,1 53 12+0.4 13+0,3 1.1:0.4 12
330 55+1.1 56+1,3 54+1.2 55 12+0.3 13+0.4 11+0.4 12
400 57+1,4 58+1.2 56+1,3 57 13+0,6 14±0,5 12+0,3 13
470 52±1,3 49+1.1 49+1,1 50 11±0,4 12-0,4 10+0.5 11
540 50+0,9 49+1.2 48+1,3 49 11+0,5 12+0,6 10+0,3 11

SAMARQAND VILOYATI SHAROITIDA BEDA EKINI 
ZARARKUNANDALARIGA QARSHI KURASH CHORALARI

O‘simliklar karantini va himoyasi ilmiy-tadqiqot instituti Samarqand mintaqaviy filiali.

Аnnotatsiya. Maqolada beda ekinining asosiy zararkunandalaridan biri Fitonomus-beda barg filchasi(Phytonomus 
variabilis Hbst.) ning bioekologiyasi va unga qarshi kurash usullarining samaradorligi haqida so‘z ketadi. 

Kalit so’zlar: fitonomus, beda, preparatlar, samaradorlik, biotsenoz, pestitsid.
Aннотация. Одним из основных вредителей культуры люцерны в статье является фитономус-листовой слон 

люцерны (Phytonomus variabilis Hbst.) и эффективности методов борьбы с ним.
Ключевые слова: Фитономус, люцерна, препараты, эффективность, биоценоз, пестицид. 
Abstract. One of the main pests of alfalfa culture in the article is phytonomus-alfalfa leaf elephant (Phytonomus variabilis 

Hbst.) and the effectiveness of methods of combating it.
Key words: Phytonomus, alfalfa, drugs, efficacy, biocenosis, pesticide.

Kirish. Dehqonchilikda tuproq unumdorligi va ekinlar 
hosildorligini muttasil oshirib borishning muhim yullaridan biri 
paxta-beda almashlab ekishni joriy etishdir. Ko‘p yillik tadqiqotlar 
natijasida aniqlanganki, bunda har jihatdan zarur va foydali bo‘lgan 
samaradorlikka erishiladi. Xususan yerning hosildorligi oshadi, 
g‘o‘zada vilt kasalliklari kamayadi, chorvachilik uchun mustahkam 
ozuqa manbai yaratiladi va hakozo. Beda ekin maydonlarini 
kengaytirish  go‘sht va sut mahsuldorligini oshirishning kalitidir. 
Lekin bu kalitdan biz oqilona foydalana olmaymiz. Nega? Chunki 

bizda bedaning sifatli urug‘i yetishmaydi. Chunki uni yetishtirish 
jarayonida bir necha yuzlab zararli organizmlar uning urug‘ 
hosilining sifati va miqdorini sezilarli darajada pasaytiradi. Bedani 
ham hammaxo‘r, ham faqat bedaga xos hasharotlar zararlaydi. 

Beda agrobiotsenozi turlarning xilma xilligi va boyligi bilan 
xarakterlanadi. Kamida 1000 turdagi fauna qayd etilgan, ammo 
ularning  100-150-tasi ma’lum darajada zarar keltirishi mumkin. 
Ularning aksariyati zararkunandalarning asosiy turlari sifatida 
ta’riflanishi mumkin, qolganlari faqat mahalliy yoki tasodifiy 


